NÒT: Tanpri evite mete nenpòt enfòmasyon pèsonèl oswa ki ka idantifye moun, tankou non, nimewo telefòn, adrès, elatriye, ki gen rapò ak moun nan dokiman sa yo.

Eksplorasyon Kominotè

Kiyès k ap viv epi k ap travay nan kominote w la? Kiyès ki vizite l? Alavni, kiyès ki ta ka vin abite, travay oswa vizite? Ki kalite eksperyans ki dwe konsidere lè n ap idantifye kòman pou bati yon kominote rezilyan nan vil ou a, komin oswa rejyon w lan?

Chanjman klimatik pap afekte nou tout menm jan, e li enpòtan anpil pou n enfome moun k ap afekte pi plis yo sou solisyon ki vize ranfòse rezilyans kominote yo. Zouti sa a ap ede w idantifye pèspektiv kle ki enpòtan pou mete nan Ekip Santral ou a.

Anba a se yon lis kèk karakteristik pou konsidere lè w ap reflechi sou kiyès k ap viv ak travay nan kominote w la, espesyalman Jistis Anviwònmantal (EJ) ansanm ak lòt popilasyon priyoritè yo ki ka plis afekte pa chanjman klimatik.

	Kisa nou vle di lè nou di Popilasyon Jistis Anviwònmantal (EJ) yo?
Jistis anviwònmantal rekonèt kèk gwoup moun ki gen aksè a mwens benefis nan anviwònman an pandan yo plis ekspoze ak pi gwo pwoblèm anviwònmantal, sa rive akoz diskriminasyon rasyal, inegalite ekonomik, oswa baryè lengwistik. Nan Commonwealth la, Popilasyon EJ se zòn jewografik espesifik ki reponn a yonn oswa plizyè kritè ki baze sou ras, revni, oswa lang yo pale.



	Kisa nou vle di lè nou di popilasyon priyoritè?
Popilasyon priyoritè se moun oswa kominote ki ka plis sibi konsekans chanjman klimatik, akoz kondisyon lavi yo ki fè yo plis ekspoze ak dezas klimatik oswa ki rann li pi difisil pou yo reponn. Anplis faktè ki defini Jistis Anviwònmantal (tankou revni, ras, ak lang), gen lòt faktè tankou kapasite fizik, aksè ak transpò, swen, ak laj ka endike si yon moun oswa kominote yo ap afekte inegalman pa chanjman klimatik. Sitiyasyon sa yo souvan soti nan pwoblèm tankou inegalite ekonomik, prejije sosyal, oswa baryè aksesibilite ki kreye vilnerabilite. Tèm popilasyon priyoritè yo rekonèt bezwen moun ki gen eksperyans sa yo ak konesans moun sa yo dwe vini an premye lè n ap devlope solisyon pou ranfòse rezilyans kominote yo epi diminye vilnerabilite fas a chanjman klimatik.



Pandan w ap reponn kesyon ki anba yo, reflechi sou kiyès nan kominote w la ki ta gen kapasite ak enterè pou vin fè pati Ekip Santral ou a kòm yon Lyezon Kominotè ki gen koneksyon ki fò ak vwazinaj Jistis Anviwònmantal (EJ), oswa moun ki reponn a youn oswa plizyè nan karakteristik popilasyon priyoritè yo. Lyezon Kominotè yo ka pale sou pwòp eksperyans pa yo, epi yo ka ede asire pwosesis la rive jwenn epi aprann nan eksperyans lòt kominote kote yo gen koneksyon ki fò.

Patenè Ekite w la ap yon gwo resous pou ede w reflechi sou done sa yo ak sou ki pèspektiv ki enpòtan pou mete nan Ekip Santral ou a. Anplis sous done ki site anba yo, ou ka itilize nenpòt lòt done lokal minisipalite w la oswa òganizasyon nan zòn lan kolekte pandan senk (5) dènye ane yo.

	Eksplorasyon Gide
Pou yon eksplorasyon gide sou done kominote a nan zouti GEAR sou entènèt la, ale nan [Community Guide] (Gid Kominotè GEAR ) la epi desann jouk ou jwenn bwat jòn ki ekri: “Kilès moun ki nan kominote w la?” Klike sou flèch la pou louvri bwat la, epi swiv etap eksplorasyon yo youn apre lòt. Apre sa, klike sou lyen Kat Kominotè [Community Map] (Kat Kominotè ) a, epi chwazi minisipalite w la nan meni ki anlè agoch la pou w ka eksplore done ki konsène kominote w la.



______________________________________________________________________



Seksyon 1: Konsidere karakteristik kominote sa yo

	Èske kominote w la…
	Kijan m ka jwenn repons sa a?
	Repons ou an:

	Èske kominote w la gen katye ki dezinye kòm vwazinaj Jistis Anviwònmantal (EJ)? Si wi, ki kalite yo ye?
	· Gade sou sit Gid Kominotè GEAR (Community Guide) a ak/oswa nan Massachusetts EJ Viewer a
	

	Èske gen kominote imigran ki soti nan yon peyi oswa yon rejyon espesifik nan mond lan k ap viv oswa travay nan kominote w la?
	· Pale ak moun ki travay nan sistèm lekòl piblik la
· Vizite kay pou adorasyon
· Pale ak gwoup travayè
· Pale ak sant imigran yo
· Pale ak anplwayè nan sèvis endistri a
	

	Ki lòt lang ki plis pale nan kominote w la, apa de Anglè?
	· Pale ak moun ki travay nan sistèm lekòl piblik la
· Pale ak depatman minisipal tankou planifikasyon ak sante piblik
· Vizite kay pou adorasyon
· Pale ak gwoup travayè oswa sendika
· Pale ak sant imigran yo
· Pale ak anplwayè nan sèvis endistri a
· Pale ak sant ki ofri klas Anglè kòm Dezyèm Lang (ESL)
	

	Sou ki tè nasyon endijèn ke vil oswa vilaj ou a chita?
	· Gade Tè Natif Natal (Native Land)
	

	Èske gen tè ki fè pati Tribi ki rekonèt pa gouvènman federal nan minisipalite w la?
	· Gade kat Tè Tribi ki Rekonèt Federalman [Land Areas of Federally-Recognized Tribes] nan Biwo Zafè Endyen Etazini.

	



Seksyon 2: Pran nòt sou prezans moun oswa kay nan kominote w la ki gen eksperyans sa yo

	Remake prezans moun oswa kay nan kominote w la ki …
	Kijan m ka jwenn repons sa a?
	Repons ou an:

	Ap viv ak yon andikap
Pran an konsiderasyon tou de (2) andikap fizik ak mantal/kognitif. Done resansman (nan GEAR) idantifye moun ki gen difikilte grav nan tande, wè, panse, oswa mache.
	· Gade nan Gid Kominotè GEAR (Community Guide) a
· Pale ak Komisyon Andikap lokal (local Commission on Disability) ou a
· Pale ak Kowòdonatè ADA lokal (local ADA Coordinator) ou a
· Pale ak founisè swen lakay yo ki bay sèvis nan zòn ou an
	

	Ap viv ak yon maladi kwonik
Pran an konsiderasyon divès kalite maladi ki ka komen nan kominote w la, tankou kansè, maladi kadyovaskilè, dyabèt, ak difikilte sante mantal.
	· Gade Done Sijè Sante (Health Topic Data) Depatman Sante Piblik MA a 
· Pale ak founisè swen lakay yo ki bay sèvis nan zòn ou an
	

	Gen revni ki ba
Remake prezans kay ki gen revni egal oswa pi ba pase 200% nivo povrete federal la. Epitou, pran nòt sou nenpòt gwoup blòk ki satisfè kouch Jistis Anviwònmantal (EJ) pou revni nan minisipalite w la. Konsidere mete nenpòt lòt mezi revni ki ba ke w genyen pou kominote w la. 
	· Gade Gid Kominotè (Community Guide) GEAR a
· Pale ak lekòl, abri, kominote relijye, ak sèvis sosyal nan zòn ou an
· Pale ak founisè lojman abòdab nan zòn ou an
	

	Ap eksperimante ensekirite lojman
Pran an konsiderasyon kapasite pou peye lojman (chaj finansye lojman) pou lokatè ak pwopriyetè, ansanm ak done lokal sou moun ki sanzabri/pa gen kay oswa ki ap viv nan kondisyon lojman ki enstab oswa ki pa an sekirite. 
	· Gade Gid Kominotè (Community Guide) GEAR a
· Pale ak lekòl, abri, kominote relijye, ak sèvis sosyal nan zòn ou an
· Pale ak founisè lojman abòdab nan zòn ou an
	

	Gen ensekirite alimantè/manje
Remake prezans kay k ap resevwa asistans piblik, ansanm ak done lokal sou itilizasyon pwogram asistans  ak depo manje.
	· Pale ak lekòl, abri, kominote relijye, sèvis sosyal, ak boutik detay ki aksepte SNAP/Foodstamp ak WIC 
	

	Moun ki fè fas ak gwo chaj enèji (oswa sèvis piblik)
Konsidere depans enèji mwayèn pa ane pou zòn ou an, chay enèji mwayèn, ansanm ak nenpòt done lokal sou itilizasyon pwogram asistans pou enèji.
	· Gade Zouti Done Sou Aksè Enèji Pou Moun Ki Gen Revni Ba (LEAD) nan US DOE
· Pale ak pwogram asistans enèji lokal yo (tankou ABCD, Konsèy Opòtinite Valley, Aksyon Kominotè Berkshire)
	

	Gen aksè limite a entènèt
Konsidere fanmi ki pa gen aksè regilye ak entènèt, ansanm ak rezidan ki depann sitou sou telefòn mobil pou jwenn aksè ak entènèt la.
	· Gade Gid Kominotè (Community Guide) GEAR a
	

	Gen aksè limite a transpò
Konsidere fanmi ki pa gen aksè ak yon machin pèsonèl, oswa ki depann sitou sou transpò piblik pou deplase.
	· Gade Gid Kominotè (Community Guide) GEAR a
· Pale ak ajans sèvis pou granmoun aje, sèvis paratranzit, ak lekòl yo
	

	Gen yon diplòm lekòl segondè oswa mwens
Remake prezans rezidan ki gen yon diplòm lekòl segondè oswa GED (san okenn edikasyon inivèsite oswa apre segondè), ansanm ak prezans rezidan ki pa menm rive gen yon diplòm lekòl segondè.
	· Gade Gid Kominotè (Community Guide) GEAR a
	

	Gen konpetans limite nan lang Anglè
Remake prezans rezidan ki pale Anglè mwens pase “trè byen.”
	· Gade Gid GEAR Community Guide
· Pale ak moun ki travay nan sistèm lekòl piblik la
	

	Se moun koulè
Remake prezans rezidan ki se moun koulè, epi ki pousantaj yo an patikilye:
· Nwa oswa Afwo-Ameriken
· Ispanik oswa Latino
· Azyatik
· Endyen Ameriken oswa Natif natal Alaska
· Natif natal Awayen oswa lòt ki soti nan zile Pasifik yo
	· Gade Gid Kominotè (Community Guide) GEAR a
	

	Se refijye oswa moun k ap chèche azil
Konsidere refijye yo oswa moun k ap chèche azil nan kominote w la, ansanm ak vwazinaj nan kominote yo.
	· Pale ak lekòl yo
· Pale ak Biwo pou Refijye ak Imigran yo nan MA
· Pale ak ajans lokal ki responsab pou re-entegrasyon refijye
	

	Gen mwens pase 18 lane
Remake prezans moun ki gen mwens pase 18 lane, epi presize gwoup laj sa yo an patikilye: 0–4 lane, 5–9 lane, 10–14 lane, 15–17 lane.
	· Gade Gid Kominotè (Community Guide) GEAR a
	

	Gen 65 lane oswa plis
Remake prezans moun ki gen 65 lane oswa plis. Remake tou prezans moun ki gen plis pase 65 lane k ap viv poukont yo.
	· Gade kouch done nan Gid Kominotè [Community Guide] GEAR a sou moun ki gen 65 lane oswa plis epi moun ki gen 65 lane oswa plis k ap viv poukont yo 
	

	Se lokatè
Remake prezans rezidan nan kominote w la k ap lwe kay yo.
	· Gade Gid Kominotè (Community Guide) GEAR a
	

	Se fanmi kote paran an selibatè
Remake prezans fanmi ki gen yon sèl paran nan kominote w la. 
	· Gade Gid Kominotè (Community Guide) GEAR a
	

	Se fanmi kote yon granparan ap leve pitit pitit li (yo)
Konsidere jan li komen nan kominote w pou pitit yo leve pa granparan yo (sitou nan sitiyasyon kote paran yo pa prezan).
	· Pale ak moun ki travay nan sistèm lekòl piblik la
	

	Se moun k ap okipe rezidan ki granmoun aje oswa rezidan ki gen andikap
Konsidere konbyen moun nan kominote w la k ap travay pou bay rezidan ki granmoun aje oswa rezidan ki gen andikap swen. 
	· Pale ak ajans swen epi sante, Rezo Sante Kominotè [Community Health Network] nan rejyon w lan, sant sante kominotè yo
	

	Pa gen asirans sante
Remake prezans moun ki pa gen asirans sante nan kominote w la oswa nan rejyon an.
	· Gade Gid Kominotè (Community Guide) GEAR a
	

	Se travayè sezonye
Konsidere konbyen moun nan kominote w la k ap travay kòm travayè sezonye (pa egzanp nan agrikilti, lapèch, oswa touris).
	· Pale ak anplwayè sezonye yo
· Pale ak chanm komès lokal
· Pale ak Biwo Egzekitif Travay l epi Depatman Rechèch Ekonomik pou Devlopman Fòs Travay la

	



[bookmark: _i37edxxbl31y]
Seksyon 3. Kisa sa di w?

 3A    L ap enpòtan pou moun ki pral plis afekte pa chanjman klimatik yo patisipe nan devlopman solisyon pou rezistans. Dapre rezilta ki anlè yo, ki moun nan kominote w la ki enpòtan pou pale avèk yo sou eksperyans yo?

	











 3B   Pandan w ap konstwi Ekip Santral ou a, ki relasyon Lyezon Kominote enpòtan ou pral chèche? Pa egzanp, èske w ap chèche yon defansè lokal pou moun k ap viv ak andikap? Oswa yon moun ki byen koni epi ki gen respè nan yon kominote ki pa pale Anglè?

	














 3C   Ki kèk fason ou ka rive jwenn potansyèl lyezon sa yo? Ki moun ou konnen ki ta ka sèvi kòm premye kontak pou bay plis entwodiksyon? Èske gen òganizasyon, biznis, oswa espas kominotè ou ta ka kontakte oswa vizite? Ki kalite medya ki ta pi itil pou sa?

